
Concello de Meaño
EXPEDIENTE: 128/2026

ASUNTO:  Declaración  de  deserta  a  licitación  do  contrato  da  obra  “MELLORA  DA 
PAVIMENTACIÓN  DO  CAMIÑO  DE  O  PAZO  A  COIRON  (D01)”  mediante 
procedemento aberto simplificado sumario.

RESOLUCIÓN DA ALCALDÍA

ANTECEDENTES

 Resolución  da  Alcaldía  nº  2026-0346  de  18/06/2026,  pola  que  se  aproba  o  expediente  de 
contratación  da  obra  “Mellora  da  pavimentación  do  camiño  de  O Pazo  a  Coirón  (D-01)”,  
mediante procedemento aberto simplificado sumario.

 A  convocatoria  de  licitación,  mediante  procedemento  aberto  simplificado  sumario,  da 
contratación da obra “Mellora da pavimentación do camiño de O Pazo a Coirón (D-01)” foi  
publicada no perfil do contratante integrado na Plataforma de Contratos Públicos de Galicia o 
día 18-06-2026, ID 828400, rematando o prazo de presentación de ofertas ás 09:00 horas do día 
06 de xullo de 2026.

 Acta da Unidade técnica da data 06/07/2026 que sinala:

“(...) as 13:07 horas, accédese ao Sistema de Licitación Electrónica (SILEX) da Consellería de  
Facenda  da  Xunta  de  Galicia,  para  proceder  á  apertura  das  proposicións  das  empresas 
presentadas,  constatándose  que  non  figura  presentada  ningunha  proposta,  xerando  o 
certificado  emitido  pola  plataforma  que  se  incorpora  ao  expediente,  e  no  mesmo  intre  a 
plataforma declara como deserto o expediente.”

FUNDAMENTOS XURÍDICOS.

Primeiro.- De conformidade co indicado no artigo 150.3, segundo paragrafo, da Lei 9/2017, do 
8 de novembro, de Contratos do Sector Público, pola que se traspoñen ao ordenamento xurídico 
español as Directivas do Parlamento Europeo e do Consello 2014/23/UE e 2014/24/UE, do 26 
de febreiro de 2014 (LCSP), non poderá declararse deserta una licitación cando exista algunha 
oferta ou proposición que sexa admisible de acordo cos criterios que figuren no prego.

Interpretada a dita disposición a contrario “sensu”, cabe concluír que cando non exista ningunha 
oferta ou proposición admisible de acordo cos criterios que figuren no prego, a licitación poderá 
declararse deserta.

No  presente  suposto  non  se  ten  presentado  ningunha  proposición  o  que  impide  que  poida 
proseguirse o procedemento de licitación incoado e, en consecuencia, adxudicar o contrato.

Segundo.- De conformidade co sinalado no artigo 63.3, letra e da LCSP, declarada deserta a 
licitación procede a súa publicación no perfil do contratante.

A vista do exposto esta Alcaldía RESOLVE:

Concello de Meaño

PRIMEIRO.-  Avocar,  de  xeito  puntual  e  para  esta  resolución,  a  competencia  delegada  na 
Xunta de Goberno Local por resolución da Alcaldía de 30-06-2023 ( nº 2023-0427).

SEGUNDO.-Declarar deserta a licitación do contrato de obras “Mellora da pavimentación do 
camiño de O Pazo a Coirón (D-01)” mediante procedemento aberto simplificado e sumario, a  
vista da falta de presentación de ofertas.

TERCEIRO.- Publicar a presente Resolución no perfil do contratante conforme ao artigo 63.3 
da Lei 9/2017, do 8 de novembro, de Contratos do Sector Público.

CUARTO.- Ordenar o arquivo do expediente de contratación “Mellora da pavimentación do 
camiño de O Pazo a Coirón (D-01)” mediante procedemento aberto simplificado e sumario.

QUINTO.-  Dar conta  da presente Resolución na primeira  Xunta de Goberno Local  que se 
celebre.

Mándao e asínao o alcalde, na data indicada na marxe, do que como secretaria-interventora da  
corporación dou fe para os exclusivos efectos do disposto no artigo 3.2 letra e) do Real Decreto 
128/2018, do 16 de marzo.

(Documento datado e asinado electrónicamente á marxe)

